
ჭაბურღილის შენობის
რეკონსტრუქცია



პროექტი ითვალისწინებს ბორჯომის მინერალური წყლის #41 ჭაბურღილის ტერიტორიისა და 

სატუმბი სადგურის  შენობების რეაბილიტაციას და კეთილმოწყობას.  

 

ბორჯომის #41 ჭაბურღილის მიმდებარე ტერიტორიაზე გაყვანილია ახალი დუბლიკატი 

ჭაბურღილი, რომლისთვისაც აუცილებელია ჭაბურღილის დამცავი ნაგებობის მოწყობა.  

ტერიტორიაზე განლაგებულია ორი შენობა, რომელთაგანაც ერთში მდებარეობს ბორჯომის 

მინერალური წყლის ჭაბურღილები, ხოლო მეორეში განთავსებულია სატუმბი სადგური და 

მინერალური წყლის გადატუმბვის სისტემის ინფრასტრუქტურის ობიექტები.  შენობების იატაკი 

და კედლები კეთილმოწყობილია მეტლახითა და კაფელით. მიმდებარე ტერიტორია დაფარულია 

ბეტონის საფარით და გამწვანებულია. შენობებს შორის მოთავსებულია მინერალური წყლის 

რეზერვუარები (სამი ერთეული) და მათი დამაკავშირებელი მილები. 

 

წარმოდგენილი პროექტის მიზანს წარმოადგენს ახალი ჭაბურღილისათვის დამცავი შენობის 

მოწყობა სენდვიჩპანელის კონსტრუქციების გამოყენებით ასევე არსებული შენობების ფასადების 

მოპირკეთება და არსებული შენობის სახურავის რეაბილიტაცია. არსებული შენობების ფასადების 

რეაბილიტაცია ითვალისწინებს მათ შეფუთვას ალუკაბონდის ფილებით. გათვალისწინებულია, 

რომ შენობები შეიფუთება კომპანიის ფერებში რაც ერთიან სახეს მისცემს ჭაბურღილების 

კომპლექსს.   

 

დაპროექტებული შენობის მიმდებარე ტერიტორიის ტოპოგრაფია, საზღვრები და განთავსებული 

შენობები დატანილია არსებული სიტუაციის ამსახველ ტოპოგრაფიულ გეგმაზე (ნახ.1). ნახაზზე 

ასევე დატანილია არსებული ინფრასტრუქტურა. არსებული შენობების მდგომარეობის შესახებ 

ინფორმაცია შეზღუდულია, ამიტომ მშენებელი-კონტრაქტორი ვალდებულია გადაამოწმოს 

არსებული მდგომარეობა და საჭიროებისამებრ მცირე ტექნიკური ცვლილებები შეიტანოს 

პროექტში. კონტრაქტორი ვალდებულია დააზუსტოს ახალი შენობის ადგილმდებარეობა 

ჭაბურღილის მდებარეობასთან მიმართებაში. 

 

 

ახალი ჭაბურღილის დამცავი შენობა 
 

პროექტი ითვალისწინებს 12 მ2 ფართობის ჯიხურის დამონტაჟებას, რომელშიც მოექცევა 

ტერიტორიაზე ახლად გაყვანილი ჭაბურღილი. გათვალისწინებულია შენობის აგება 

მილკვადრატის კარკასის გამოყენებით, რომელიც დამონტაჟდება მომზადებულ საფუძველზე და 

დამაგრდება ქანჩების საშუალებით. საჭიროების შემთხვევაში მოხდება შენობის მოხსნა 

სამაგრებიდან და დროებით გადატანა მიმდებარე ტერიტორიაზე, რაც შექმნის ჭაბურღილზე 

ჰიდროგეოლოგიური სამუშაოების ჩატარების საშუალებას. შენობა დასრულდება სენდვიჩ 

პანელების გამოყენებით, შეიფუთება ალუკაბონდით ფილებით კომპანიის ფერებში.  

 
ახალი შენობის იატაკზე უნდა დაიგოს ინდუსტრიული კლასის მეტლახის კერამიკული ფილები, 

უნდა იქნას დამონტაჟებული სადრენაჟე ინფრასტრუქტურა, რომელიც უზრუნველყოფს დაღვრილი 

წყლის ტერიტორიიდან გაყვანას და გამორიცხავს შენობაში მწერებისა და ცოცხალი ორგანიზმების 

მოხვედრას.  შენობის შიდა კედლები უნდა მოპირკეთდეს ინდუსტრიული, აგრესიული 

გარემოსადმი მედეგი კაფელით. შენობის ჭერი შესრულდება რეცხვადი მასალების გამოყენებით. 
 
 
 

 

შენობის შიგნით უნდა მოეწყოს ვენტილაციის და ელექტრომომარაგების სისტემები (ტერიტორიაზე 

არსებობს ელექტრომომარაგების კვანძი რომელიც გამოყენებულ უნდა იქნას სისტემის 

მისაერთებლად), ღიობებზე უნდა მოეწყოს მწერებისაგან დამცავი ბადეები. შენობის შიდა 

მოწყობილობა სრულად უნდა შეესაბამებოდეს წყლის მოპოვება დამუშავებისადმი წაყენებულ 

სანიტარულ მოთხოვნებს. 

 

ახალი შენობისათვის პროექტირებულ ადგილას ამჟამად წარმოდგენილი ბეტონის საფარი. 

შესაბამისად, შენობისათვის საჭირო საძირკველის მომზადების დროს კონტრაქტორმა უნდა ამოჭრას 

#015 ნახაზზე მითითებული ბეტონი. მთლიანი პერიმეტრის დანგრევა და შემდგომ ხელახლა ჩასხმა 

აუცილებლობას არ წარმოადგენს.  

 

გასათვალისწინებელია, რომ ახალი შენობის ლითონის კარკასის აგების, მისი კედლის და სახურავის 

სენდვიჩპანელებით შეფუთვისა და კარ-ფანჯრის ჩასმის შემდეგ აუცილებელია იატაკის ბეტონსა და 

კედლის სენდვიჩპანელებს, სახურავის სენდვიჩპანელებსა და კედლის სენდვიჩპანელებს და კარ-

ფანჯრის კონტურს შემოევლოს მაჰერმეტიზირებელი მასალა, რათა თავიდან ავირიდოთ მწერების 

მოხვედრა შენობაში.  

 

აღსანიშნავია ისიც, რომ ფანჯარა (500×1500 მმ) უნდა მოთავსდეს შენობის შესასვლელი კარის 

მოპირდაპირე მხარეს, 14.50 ნიშნულზე (ათვლილი იატაკის ფილიდან). შესაბამისად, აღნიშნული 

მხარის შესავსებად გამოყენებული სენდვიჩპანელები #1 და #3 -დან უნდა მოხდეს ფანჯრის ზომების 

ამოჭრა (იხ. დანართი 1).  

 

არსებული შენობის სახურავის შეცვლისა და ახალი შენობის დასრულების შემდეგ აუცილებელია 

ახალი შენობა და არსებული ორივე შენობა შეიფუთოს ალუკაბონდის საფარით. 

 

#41 ჭაბურღილის შენობა 
 
პროექტი ითვალისწინებს #41 ჭაბურღილზე არსებული შენობის გადახურვის რეაბილიტაციას და 

შენობის კედლების სრულად შეფუთვას ალუკაბონდის გამოყენებით. შენობის სახურავი მოიხსნება, 

სახურავზე მოეწყობა ახალი კარკასი და შენობა გადაიხურება ნახაზების შესაბამისად. მოეწყობა 

გათბობის სისტემა, რაც თავიდან აგვაცილებს თოვლის საფარის დაგროვებას და სახურავის 

დაზიანების შესაძლებლობას. გარე პერიმეტრზე კედლები შეიფუთება ალუკაბონდით  

 

გათვალისწინებულია არსებული შენობის სახურავისა და ახალი ნაგებობის მშენებლობა ლითონის 

კოჭებისაგან აწყობილი კარკასით, რომელიც შეივსება კედლის და სახურავის სენდვიჩპანელებით და 

შეიფუთება ალუკაბონდით. გასათვალისწინებელია, რომ გადახურვის კონსტრუქცია უნდა 

იძლეოდეს სახურავის მოხსნის შესაძლებლობას, გეოლოგიური სამუშაოების შემთხვევებისათვის. 

 

სამუშაოების დასრულება 
 
სამუშაოების დასრულების შემდეგ, კონტრაქტორმა უნდა დაასუფთავოს ტერიტორია. 

 

დამკვეთისათვის სამუშაოების ჩასაბარებლად უნდა მომზადდეს საშემსრულებლო ნახაზები, 

რომლებზეც ზუსტად არის ასახული კონტრაქტორის მიერ შესრულებული სამუშაოები. სამუშაოების 

შემოწმება უნდა მოხდეს საშემსრულებლო ნახაზებთან შედარებით და  საპროექტო 

გადაწყვეტილებების გათვალისწინებით. 

